Prokurorja Aférdita Ndoi pérballet me
vetingun

Prokurorja Aférdita Ndoi u pyet né seancé dégjimore lidhur me géndrimet e
mbajtura prej saj né dy céshtje hetimore té verifikuara pas njé denoncimi anonim
dhe deklarimet pér pagesén e disa késteve pér blerjen e njé apartamenti.

Prokurorja Aférdita Ndoi (majtas) duke dalé nga KPK | Foto : E.Hoxhaj

Prokurorja e Prokurorisé sé Tiranés, Aférdita Ndoi, u pérball t&¢ mérkurén me gjetjet e
Komisionit té Pavarur té Kualifikimit, KPK né té tri kriteret e rivlerésimit.

Procesi i vetingut pér prokuroren Ndoi po realizohet nga trupa gjykuese e pérbéré
nga Olsi Komici kryesues, Firdes Shuli relatore dhe Brunilda Bekteshi anétare. Né
cilésiné e vézhguesit ndérkombétar ishte e pranishme Maria Tuma.

Ndoi éshté diplomuar né shkollén e Magjistraturés né vitin 2003. Ajo éshté eméruar
fillimisht né Prokuroriné e Rrethit Gjygésor Lezhé dhe éshté transferuar né vitin 2009
né prokuroriné e Rrethit Gjygésor Tirané.

Subjekti éshté vlerésuar nga Komisioni i Pavarur i Kualifikimit (KPK) pér té tri kriteret
e vetingut, pérfshiré pasuring, pastértiné e figurés dhe profesionalizmin.

Ajo u pérball t¢ mérkurén né seancé dégjimore me gjetjet e hetimit administrativ té
Komisionit dhe pyetje pér asetet e krijuara gjaté viteve si subjekt i ligjit t& deklarimit
té pasurive dhe likuiditet e deklaruara.

Prokurorja Ndoi u vlerésua né ményré pozitive nga Drejtoria e Sigurimit té
Informacionit té Klasifikuar, DSIK, pér sa i pérket pastértisé sé figurés, pasi nuk ka
lidhje me krimin e organizuar dhe si rrjedhim vilerésohet e pérshtatshme pér
vazhdimin e detyrés né sistemin e drejtésisé.

Ajo éshté vlerésuar gjithashtu pozitivisht nga Prokuroria e Pérgjithshme pér sa i
pérket profesionalizmit, por éshté pérballur me pyetje pér njé dosje hetimore pér
veprén penale ‘mjekim té paligishém’ pas njé denoncimi anonim.

Vlerésimi i pasurisé

Pér njé apartament me sipérfage 66.2 m2 né Farké té Tiranés té porositur né vitin
2009 pér vlerén 25 mijé euro, subjekti ka deklaruar si burim krijimi pagat e saj e té
bashkéshortit. Shuli shpjegoi se nga verifikimi i dokumentacionit ka rezultuar se

porosia éshté kryer fillimisht pér njé apartament 78 m2, po pér vlerén 25 mijé euro.

Komisioni konstaton se né deklaratén periodike pér vitin 2009 nuk éshté deklaruar
burimi I krijimit té késaj pasurie gé rezulton té jeté regjistruar né emér té
bashkéshortit dhe té subjektit né vitin 2011.

Sipas Shulit, Ndoi ka deklaruar para Komisionit se nuk i ka dokumentet pér kalimin e
shumés sé paguar pér llogari té shogérisé ndértuese, ndérsa kjo e fundit ka véné né
dispozicion dokumente se pagesat jané kryer me késte pérgjaté viteve 2007, 2008
dhe 2009.

“Subjekti i rivlerésimit nuk ka deklaruar né vitet pérkatése pagesat pér shlyerjen e
késteve dhe as pakésimet,” pohoi relatorja Shuli.

Ajo shtoi se pér kété arsye, né analizén financiare nuk jané konsideruar té ardhurat
gé kané shérbyer pér pagesén e késteve dhe né analizén financiare pér vitin 2009,
ka rezultuar njé balancé negative né vlerén 2 milioné e 642 mijé leké.

Shuli tha se subjektit i jané kérkuar shpjegime pér pagartésiné e pagesave né vitet
2007, 2008 dhe 2009, né mungeseé té aktit t& porositjes sé apartamentit. Sipas
relatores, prokurorja Ndoi kishte dhéné shpjegime se pagesat ishin kryer edhe né
kéto vite dhe se kishte véné né dispozicion njé analizé financiare sipas té cilés
rezultonte me burime té mjaftueshme pér shlyerjen e vlerés sé apartamentit.

Shuli tha se shpjegimet dhe provat e dorézuara do té vlerésohen gjaté
vendimmarrjes pérfundimtare.

Prokuroja Aférdita Ndoji e pranoi gjaté seancés dégjimore se nuk i kishte deklaruar
likuiditetet qé kishin shérbyer pér pagesén e késteve gjaté viteve 2007, 2008 dhe
2009, por theksoi se kishte pasur mundési kursimi dhe sipas saj, kjo rezultonte edhe
né analizén financiare t& KPK.

“‘Kam vlerésuar se pagesat nuk ishin objekt deklarimi”, pohoi ajo dhe shpjegoi se né
vitin 2005, kishin réné dakord verbalisht me shogériné ndértuese qé té kryenin disa
pagesa pér njé apartament, por pa réné dakord se ¢faré banese do té€ merrnin. Ndoi
shtoi se shoqgéria po ndértonte dy pallate dhe se dakordésia pér kryerjen e pagesave
ishte pércaktuar vetém pér vlerén pér sipérfagen né m2.

“Fakti se kané gené detyrime té shoqgérisé ndaj nesh, kéto shpenzime nuk kané
gené objekt deklarimi né vitet pérkatése. Pas ndryshimeve ligjore té vitit 2012 do té
ishin objekt deklarimi,” shpjegoi Ndoi.



Ajo kémbénguli se |évizjet dhe térhegjet e vlerave nga banka tregojné se kané
ndodhur pikérisht kur jané kryer pagesat e késteve. “Rezulton se me té ardhurat e
pagave kemi pasur mundési financiare pér shlyerjen e vlerés sé apartamentit”,
theksoi Ndoi.

Né seancé u evidentua edhe pjesa takuese e prokurores Ndoi né katin e dyté té njé
shtépie té ndértuar nga babai né Bathore para se ajo té fillonte arsimin universitar.
Vlera e pjesés takuese né objektin e regjistruar né vitin 2017 éshté deklaruar nga
subjekti né shumén 4.5 milioné leké. Shuli tha se kjo pasuri éshté pasqgyruar nga
prokurorja Ndoi edhe né vitin 2003; né 2004-én dhe né deklaratén veting.

Ndérkohé&, Komisioni nuk ka gjetur probleme né blerjen e dy autoveturave nga 100
mijé leké secila, né llogarité bankare dhe né njé mjet t& dhuruar nga babai. Pa
probleme jané gjetur edhe deklarimet pér gjendjet cash.

Hetimi pér mjekim té pakujdesshém

Prokurorja Aférdita Ndoi u vlerésua pozitivisht pér pastértiné e figurés. Gjithashtu,
ajo éshté vlerésuar pozitivisht edhe nga grupi i punés sé Prokurorisé sé
Pérgjithshme lidhur me 3 vendimet e zgjedhura prej saj dhe 5 ¢éshtjet rastésore,
vlerésim gé éshté gjetur i drejté edhe nga KPK.

Por, njé denoncim anonim i datés 15 shtator 2020, ka sjellé riceljen e hetimit pér
prokuroren Ndoji, njé dité para se ajo té dégjohej né seancé dégjimore. Né denoncim
trajtohej kérkesa e prokurores pér hegjen e masés sé pezullimit pér punonjésen e
ASHK Durrés, si dhe lidhur me njé vendim mosfillimi dhe njé vendim pushimi pér njé
céshtje gé ka pasur si objekt hetimin e njé rasti pér mosdhénie ndihme té duhur
mjekésore.

Relatorja Shuli u ndal né fjalén e saj né dy vendimmarrjet pér ¢céshtjen e dyté — ku
ishte verifikuar lidhur me pasojat gé kishin sjellé vdekjen e njé paciente gé vuante
nga sémundje e pashérueshme. Sipas Komisionit, nga dosja duket se hetimet e
prokurores nga viti 2011 deri né 2012-én, kur éshté vendosur mosfillimi i hetimeve
jané né tejkalim té afateve. Shuli tha se prokurorja Ndoi kishte vendosur mosfillim té
hetimeve, né kundérshtim me aktin e ekspertimit mjeko-ligjor sipas té cilit
konstatohej se shkak ishte edhe mjekimi i pakujdesshém.

Kundér vendimit té& mosfillimit éshté ankuar bashkéshorti i té ndjerés dhe gjykata ka
vendosur prishjen dhe rifillimin e hetimeve. Prokurorja Ndoi ka vendosur pushimin e
hetimeve edhe njé heré, por edhe ky vendim éshté rrézuar nga gjykatat me formé té
preré pér hetime té paplota.

Sipas Shulit, gjaté hetimit té dyté té kryer nga prokurorja Ndoi, vendimi pér kryerjen e
aktit té ekspertimit éshté vonuar 8 muaj, ndérkohé gé né dosje mungon urdhri pér
kryerjen e veprimeve hetimore.

Prokurorja Ndoi shpjegoi se e ndjera Sh.M. kishte gjetur vdekjen si pasojé e njé
sémundje té pashérueshme, ndérkohé gé njé vit mé voné bashkéshorti kishte kryer
kallézim penal pér mjekim té pakujdesshém.

Ajo vijoi se kishte térhequr gjithé aktet e dosjes sé pacientes sé ndjeré dhe kishte
urdhéruar aktin e ekspertimit.



“Afati 20 ditor gé pretendohet si shkelje nuk parashikohet né kodin e procedurés
penale. Pasi administrova aktin e ekspertimit mjeko-ligjor vendosa mosfillimin bazuar
né prova,” pohoi Ndoi.

Ajo shpjegoi se pasi gjykata kishte prishur vendimin e mosfillimit kishte kryer ankim
dhe se Gjykata e Larté i kishte dhéné té drejté. Prokurorja Ndoi tha se me ané té
ekspertimit mjeko-ligjor nuk provohej se shkaku i vdekjes kishte gené mjekimi i
pakujdesshém, ndérkohé gé sémundja kishte gené e pashérueshme.

Pas rifillimit té hetimeve, Ndoi tha se i kishte kérkuar Urdhérit té Mjekéve gé té
caktonte 5 ekspertét mé té miré té késaj fushe pér té konkluduar lidhur mbi shkaget
gé kishin guar né vdekjen e té ndjerés.

Akti i dyté i ekspertimit ka konkluduar té kundértén e aktit té paré dhe prokuroja Ndoi
tha se kishte vendosur pushimin e ¢éshtjes. “Vendosa pushimin bazuar né prova
dhe né bindjen e brendshme”, deklaroi Ndoi. “Pas ankimit gjykata e prishi vendimin e
pushimit me pretendimin se aktet e ekspertimit ishin né kundérshtim me njéri-tjetrin
dhe kérkoi kryerjen e njé akti ekspertimi mjeko-ligjor té ri.”

Relatorja Firdes Shuli i solli né vémendje prokurores Ndoi se dispozita né fjalé nuk
parashikonte si pasojé vetém vdekjen, por edhe démin e shéndetit ose rrezikimin e
jetés. “Ku e bazuar bindjen?”, e pyeti ajo.

Ndoi sqaroi se e ndjera vuante nga njé sémundje e pashérueshme dhe se ishte né
stadin e dyté. Sipas saj, konkluzioni i mjekéve ishte evaziv, pasi né aktet e
ekspertimit nuk pércaktoheshin pasojat, por se pasqyrohej vetém mosmjekimi i
duhur. Ndoi shtoi se nga njé analizé e kryer, pacientja kishte dalé negative,
pavarésisht se vuante nga sémundja e pashérueshme dhe se mjekimi nuk kishte
ndikuar né ardhjen e pasojés.

Prokurorja tha se e kishte ankimuar pasi né vendimet e gjykatés pér prishjen e
vendimeve té mosfillimit dhe té pushimit té hetimit, kérkohej kryerja e veprimeve
hetimore gé sipas saj | kishte kryer té gjitha.

“Gjykata e ka prishur vendimin e pushimit edhe pas aktit té treté té ekspertimit”,
pohoi Ndoi dhe tha se géndrimi i njéjté i prokurorisé tregonte se kishte pasur té
drejté.

Ndérkohé Komisioni ka verifikuar denoncime publike né medie lidhur me njé njé
procedim pér njé punéonjése té ASHK Durrés, gé éshté hetuar nga prokurorja Ndoji.
Sipas relatores Shuli, subjekti ka kérkuar ndryshimin e masés sé sigurisé, gjé gé
éshté pranuar nga Gjykata e Apelit.

Ndoji ka deklaruar para Komisionit se e ka kryer kérkesén pér hegjen e masés sé
sigurisé bazuar né rrethanat e ¢éshtjes dhe té bindjes sé brendshme. Gjithashtu, ajo
ka sjellé si prové njé tjetér dosje, ku ka mbajtur géndrim tjetér pér té njéjtén shtetase
gé akuzohej pér tjetér vepér penale.

Prokurorja Ndoi deklaroi né seancé se punonjésja e AKSH Durrés ishte edhe e
kallézuar dhe viktimé né té njéjtén kohé, pasi ishte mashtruar nga persona té tjeré.
Ajo shtoi se né momentin kur kishte kryer kérkesén pér ndryshimin e masés sé
sigurisé, provat ishin marré dhe se kishte konsideruar gjendjen familjare dhe
ekonomike té té kallézuarés.



Komisioni nuk ka gjetur prova apo indicie lidhur me njé denoncim tjetér publik té
kryer né medie, sipas té cilave prokurorja Ndoi kishte pérfituar proné né Gijirin e
Lalzit.

Né fund té seancés dégjimore, Ndoi e falénderoi Komisionin pér punén e kryer pér
rivlerésimin e saj. “Né punén time kam zbatuar vetém ligjin dhe Kushtetutén dhe
kérkoj konfimimin né detyré”, pérfundoi prokurorja Aférdita Ndoi.

Komisioni do té shpallé vendimin té enjten mé 8 tetor, ora 09:30.

Edmond Hoxhaj éshté gazetar i Rrjetit Ballkanik pér Gazetari Investigative né
Shqipéri. Ai ka punuar mé herét pér gazetén “Shqip”. Ai ka pérfunduar studimet né
Universitetin e Tiranés né degén Gjuhé-Letérsi. Hoxhaj ka punuar gé nga viti 2001
né disa media té shkruara, ku ka mbuluar ¢céshtjet e aktualitetit dhe té drejtésisé.

